
ᓄᓇᕗᑦ ᒐᕙᒪᒃᑯᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ: ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᓴᖅᑭᖅᑎᑕᐅᓯᒪᑦᑎᐊᖅᑐᖅ ᐆᓇᕐᓂᖏᑦ ᐅᑭᐅᑕᖅᑐᒥ ᖁᕝᕙᕆᐊᖅᓯᒪᔪᑦ ᒪᕐᕈᐊᖅᑎᐸᓗᑦᑐᓂ ᓱᑲᓐᓂᖃᖅᑐᒥᑦ ᐆᓇᕐᓂᖏᓐᓂ 

ᐊᓯᖏᓐᓂᑦ ᓇᒥᑐᐃᓐᓇᖅ. ᑭᓯᐊᓂᓕ, ᖃᐅᔨᓴᖅᑕᐅᓂᖏᑦ ᐊᑦᑐᖅᑕᐅᔪᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐆᒪᔪᓂᑦ, ᐊᔾᔨᒋᖏᑕᖓᑎᑐᑦ 

ᐱᕙᓪᓕᐊᓂᖓ ᖃᓄᐃᓕᓂᐅᔪᑦ ᖁᕝᕙᕆᐊᕐᓂᖓᓄᑦ ᐆᓇᕐᓂᖓ ᒥᔅᓴᐅᓴᒐᔅᓴᐅᔪᓂᑦ (ᓲᕐᓗ, ᖁᐊᖑᐃᓐᓇᖅᑐᖅ, ᐊᐅᔪᐃᑦᑐᑦ 

ᓄᖑᑎᕆᓂᖏᑦ ᐊᒻᒪ ᑕᕿᐅᕐᒦᖔᖅᑐᑦ ᐊᓄᕇᑦ, ᑎᓂᖃᑦᑕᕐᓂᖓ ᐅᓕᖃᑦᑕᕐᓂᖓ ᐊᒻᒪ ᐊᖏᔫᓂᖓ), ᐆᒪᔪᐃᑦ ᓂᕿᐅᓇᖏᑦᑐᓂᑦ 

ᖃᓄᐃᓕᒋᐊᕈᓐᓇᖅᑐᑦ, ᐊᒻᒪ ᖃᐅᔨᓴᖅᑕᐅᓂᖓ ᐊᕙᑎᖓ ᐊᓯᔾᔨᕐᓂᖓ ᐃᒻᒥᒃᑯᑦ ᓴᖅᑭᖅᑐᑦ ᐊᒻᒪ ᓱᕈᓐᓇᖅᑐᓄᑦ ᐊᔭᐅᕈᑏᑦ 

ᐊᕙᑎᖓᓂ ᐱᔭᐅᖃᑦᑕᖅᑐᑦ ᐊᔾᔨᒌᖏᑦᑐᓂ ᐊᑲᐅᖏᓕᐅᕈᑎᖃᖅᑎᑦᑎᔪᑦ ᐊᔅᓱᕈᕈᑕᐅᔪᓄᑦ. 

ᐊᕙᑎᖓ ᐊᓯᔾᔨᕐᓂᖓ ᓂᕿᐅᒋᔭᐅᔪᖅ ᐊᖏᔫᓂᐊᖅᑐᓂ ᐊᒻᒪ ᑲᔪᓰᓐᓇᕐᓗᓂ. ᐊᓯᔾᔨᖅᑐᑦ ᓇᒧᖓᖃᑦᑕᕐᓂᖏᑦ ᐊᒻᒪ 

ᑭᓪᓕᓯᓂᐊᖅᑕᐅᓯᒪᔪᑦ ᓄᓇᒥ ᐆᒪᔪᓕᐅᖅᐸᑦᑐᑦ ᐆᒪᔪᐃᑦ, ᓲᕐᓗ ᓇᐹᖅᑐᖃᖏᑦᑐᒥᑦ ᑐᑦᑐᐃᑦ, ᓴᖅᑭᓂᐊᖅᑐᒋᔭᐅᔪᑦ ᓯᓚᖓᓄᑦ 

ᐊᔭᐅᖅᑕᐅᔪᒧᑦ ᖁᕝᕙᕆᐊᖅᑐᑦ ᐱᕈᖅᑐᐃᑦ ᐱᕈᕐᓂᖏᑦ ᐊᒻᒪ ᓇᒧᖓᖓᓂᖏᑦ ᐊᖏᓪᓕᒋᐊᕐᓂᖏᑦ, ᐃᑲᔪᐃᓂᖃᕈᓐᓇᖅᑐᑦ ᐆᒪᔪᓂᑦ 

ᐊᑦᑐᐊᓂᓕᓐᓂᑦ ᐱᕈᖅᑐᓂᑦ ᓇᔪᖅᕕᐅᕙᑦᑐᓂᑦ, ᐊᒻᒪ ᐊᑦᑕᓇᖅᑎᑦᑎᓗᑎ ᐆᒪᔪᓂᑦ ᑐᓐᖓᓂᖃᕐᓂᓴᐅᓗᑎ ᓄᓇᒥ ᓇᔪᖅᑕᐅᔪᓂᑦ, 

ᓯᓚᖓᓄᑦ ᐊᔭᐅᖅᑕᐅᔪᒧᑦ ᓇᔪᖅᑕᐅᕙᑦᑐᑦ ᔭᒐᑕᐅᔪᑦ. ᐊᔾᔨᐸᓗᐊᓂᓕ, ᓱᕈᓐᓇᖅᑐᑦ ᐊᒻᒪ ᖁᐱᕐᕈᐃᑦ ᒫᓐᓇᐅᔪᒥᑦ 

ᐱᖃᓯᐅᔾᔭᐅᓯᒪᖏᑦᑐᑦ ᐅᑭᐅᑕᖅᑐᒥ ᓂᕆᐅᒋᔭᐅᔪᑦ ᓴᖅᑭᓂᐊᖅᑐᑎᑦ ᓇᒧᖓᖓᓂᖏᑦ ᐊᖏᓪᓕᒋᐊᕐᓂᖏᑦ ᐊᒻᒪ 

ᐅᖅᑰᓯᕙᓪᓕᐊᓂᖓᓄᑦ. ᐱᓕᕆᖃᑎᒌᓐᓂᐅᔪᑦ ᓇᔪᖅᓯᔪᓂᑦ ᐊᒻᒪ ᖁᐱᕐᕈᐃᑦ ᖁᕝᕙᕆᐊᕈᓐᓇᖅᑐᑦ ᓴᖅᑭᑎᑦᑎᒐᔭᖅᑐᑦ 

ᐊᐃᑦᑑᑕᐅᔪᓐᓇᖅᑐᓂ ᐋᓐᓂᐊᓂᑦ, ᖁᕝᔭᕆᐊᖅᑐᑦ ᑐᖁᖃᑦᑕᕐᓂᖏᑦ, ᐊᒻᒪ ᐱᕙᓪᓕᐊᓂᖃᖅᑐᑦ ᐊᑦᑐᖅᑕᐅᔪᑦ 

ᓂᕆᖃᑦᑕᐅᑎᕙᑦᑐᓂᑦ ᐊᒻᒪ ᐊᕙᑎᖓᓄ ᐊᐅᓚᓂᖓᓄᑦ. ᐊᔾᔨᐸᓗᐊᓂᓕ, ᐊᑯᓂᐅᒧᒧᑦ, ᓴᖅᑭᖃᑦᑕᕐᓂᖏᑦ 

ᓯᓚᑲᒻᒪᐅᓂᐅᖃᑦᑕᖅᑐᑦ, ᓯᓚᑖᓂ ᐊᑐᖅᑕᐅᖃᑦᑕᖅᓯᒪᔪᓂᑦ ᐊᔾᔨᒌᖏᓐᓂᖏᓐᓄᑦ, ᐃᒪᐃᓐᓂᐊᖅᑑᔮᖅᑐᖅ (ᓲᕐᓗ, ᓯᓚᓗᓪᓗᓂ 

ᐊᐳᑎᒧᑦ, ᐊᐅᔭᒃᑯᑦ ᓯᓚᑲᒻᒪᐅᖃᑦᑕᕐᓂᖅ, ᐆᓇᕐᓂᖏᑦ ᖁᕝᕙᓯᑦᑐᑦ ᐊᒻᒪ ᐊᑦᑎᑦᑐᑦ, ᐊᐱᓂᖓ ᐊᒻᒪ ᐃᑎᓂᖓ). ᐊᕙᑎᖓᓄᑦ 

ᖃᓄᐃᓕᓂᐅᔪᑦ ᑖᒃᑯᓂᖓ ᐱᖃᓯᐅᔾᔨᔪᑦ ᐊᓯᔾᔨᖅᑐᓂᑦ ᓂᕆᖃᑦᑕᐅᑎᕙᑦᑐᓂᑦ ᐊᒻᒪ ᖃᖓᒃᑰᓂᖏᑦ ᐊᕙᑎᖓᓄ 

ᐱᓕᕆᖃᑎᒋᓂᕆᔭᖏᑦ, ᐊᓯᔾᔨᖅᑐᑦ ᐆᒪᔪᓂᑦ ᓇᒧᖓᖃᑦᑕᕐᓂᖏᑦ ᐊᒻᒪ ᐱᑕᖃᕐᓂᖏᑦ ᖃᓄᐃᓕᖓᓂᖏᑦ, ᐊᒻᒪ ᐊᓯᔾᔨᖅᑐᑦ 

ᑭᓪᓕᓯᓂᐊᖅᑕᐅᓯᒪᔪᓂᑦ.  

ᐱᓕᕆᐊᕆᓗᒋᑦ ᒪᕐᕈᓪᓗᐊᑕᐅᔫᒃ ᐃᓱᒫᓘᑕᐅᔫᒃ (ᑎᑎᕋᖅᑕᐅᓂᖏᑦ ᐊᑯᓂᐅᒧᒧᑦ ᐊᓯᔾᔨᖅᑐᑦ ᐊᑦᑐᐊᓂᓖᑦ ᓯᓚᐅᑉ ᐊᓯᔾᔨᕐᓂᖓᓄᑦ, 

ᐊᒻᒪ ᑎᑎᕋᖅᑕᐅᓂᖏᓐᓄᑦ ᑐᓐᖓᕕᖏᑦ ᖃᓄᐃᓐᓂᕆᔭᖏᑦ ᐊᕕᑦᑐᖅᓯᒪᔪᒧᑦ ᖁᕝᕙᓯᑦᑐᒥᑦ ᐱᔪᒪᓂᖃᕐᕕᐅᔪᒥᑦ 

ᐱᕙᓪᓕᐊᑎᑦᑎᓂᕐᒧᑦ, ᓄᓇᕗᑦ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (DOE) ᓴᖅᑭᑎᑦᑎᓚᐅᖅᑐᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ 

ᐱᓕᕆᐊᖅ (LTEMP) 2012-ᒥᑦ. ᑐᕌᒐᕆᔭᖓ ᐱᓕᕆᐊᖅ ᐱᓕᕆᖃᑦᑕᕐᓗᑎ ᐊᕐᕌᒍᑕᒫᑦ ᖃᐅᔨᓴᓂᕐᒥᑦ ᓇᔪᖅᑕᐅᔪᒥᑦ ᐊᒻᒪᓯᓚᒨᖓᔪᑦ 

ᐊᖏᓂᖏᑦ ᐊᑦᑐᐊᓂᓖᑦ ᖃᐅᔨᓴᓂᕐᒧᑦ ᐊᕙᑎᖓᓂ ᐃᓚᒍᑕᖏᓐᓂ ᐃᓗᐊᓂ ᑭᕙᓪᓕᕐᒥᑦ. ᐃᓗᐊᓂ ᓄᕐᕋᓕᐅᕐᕕᖏᓐᓂ ᓄᓇᖏᓐᓂ 

ᖃᒪᓂᕐᒧᐊᖅ ᑐᑦᑐᖏᓐᓄᑦ, ᖃᐅᔨᓴᑦᑎᐊᖃᑦᑕᕐᓂᖅ ᐱᓕᕆᐊᖑᖃᑦᑕᖅᓯᒪᔪᑦ 16 ᓇᒦᕝᕕᒋᔭᖏᓐᓂ 2012-ᒥᓂᑦ, ᐊᒻᒪ ᐱᒋᐊᖅᑐᓂ 

2019, ᖃᐅᔨᓴᑦᑎᐊᖃᑦᑕᕐᓂᖅ ᐊᕐᕌᒍᑕᒫᑦ ᐱᒋᐊᖅᑎᑕᐅᓚᐅᖅᑐᖅ ᖃᓂᒋᔭᖓᓂ ᑲᖏᕐᖠᓂᖅ. ᖃᐅᔨᓴᑦᑎᐊᖃᑦᑕᕐᓂᖅ ᖃᓂᒋᔭᖓᓂ 

ᑲᖏᕐᖠᓂᖅᐱᖃᓯᐅᔾᔨᔪᑦ ᐊᒥᓱᒐᓚᓐᓂᑦ ᐊᕙᑎᖏᓐᓂ ᐃᓚᒍᑕᖏᓐᓂ ᐱᖓᓱᓂᑦ ᖁᕝᕙᓯᓐᓂᓕᓐᓂ (ᑭᓱᓕᐅᖅᑎᓪᓗᐊᑕᐃᑦ 

ᖁᓕᕇᑦᑐᓄᑦ ᓂᕆᖃᑦᑕᖅᑐᑦ), ᖃᐅᔨᓴᑦᑎᐊᖃᑦᑕᕐᓂᖅ ᐊᐅᔭᒃᑯᑦ ᖃᒪᓂᕐᔪᐊᖅ ᑐᑦᑐᖏᓐᓂ ᐱᔾᔪᑎᖃᓗᐊᖅᑐᑦ ᐱᕈᖅᑐᓂᑦ ᐊᒻᒪ 

ᐊᓇᖏᓐᓂ ᓈᓴᐃᓂᖅ. 

ᐱᓕᕆᐊᕆᓗᒍ ᖃᐅᔨᓴᕐᓂᐅᔪᖅ ᐊᒻᒪ ᐃᖅᑲᓇᐃᔭᖅᑎᖃᕈᓐᓇᕐᓂᖅ ᐃᓱᒫᓘᑕᐅᔪᑦ ᐊᑦᑐᐊᓂᓖᑦ ᐊᑯᓂᐅᔪᒧᑦ ᐊᕙᑎᖓᓂ 

ᖃᐅᔨᓴᓂᕐᒧᑦ ᐱᓕᕆᐊᖅ, ᐊᒻᒪ ᓇᓗᓇᐃᕐᓗᒍ ᑲᔪᓯᑎᑕᐅᖏᓐᓇᕐᓂᖓ ᐱᓕᕆᐊᖅ, ᐊᕙᑎᓕᕆᔨᒃᑯᑦ ᐃᓱᒪᓕᐅᓚᐅᖅᑐᑦ 

ᐱᓕᕆᖃᑎᖃᕐᓗᑎ ᐃᓕᓐᓂᐊᓂᕐᒧᑦ ᐱᓕᕆᖃᑎᖏᓐᓂᑦ. ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑦ ᓯᓚᑦᑐᓴᕐᕕᒃᔪᐊᒧᑦ ᐃᐅᐴᑕ, ᐱᓕᕆᕕᖓ 

ᖃᐅᔨᓴᕐᓂᐅᔪᓂᑦ, ᐊᒻᒪ Dr. ᐋᓚᔅᑎᐅ ᕗᕌᓐᑭ ᓴᖅᑭᖅᑎᑕᐅᓚᐅᖅᑐᖅ ᐱᓕᕆᐊᖃᕐᓗᓂ ᐱᓕᕆᖃᑎᖏᓐᓂ ᐃᓕᓐᓂᐊᓂᕐᒧᑦ 

ᖃᐅᔨᓴᖅᑎᓂᑦ ᓄᓇᕗᑦ ᒐᕙᒪᒃᑯᓐᓄᑦ ᑐᑭᒧᐊᖅᑎᑕᐅᔪᖅ ᖃᐅᔨᓴᓂᕐᒧᑦ ᐱᓕᕆᐊᑦ, ᓲᕐᓗ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ 

ᐱᓕᕆᐊᖅ. ᐱᔾᔪᑎᓪᓗᐊᑕᕆᔭᖓ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ ᐱᓯᒪᑦᑎᓗᓂ ᐊᑯᓂᐅᒧᒧᑦ (ᓲᕐᓗ, 

ᖁᓕᖏᓐᓃᑐᒡᒍᑏᑦ ᐊᕐᕌᒍᐃᑦ), ᖃᐅᔨᓴᕐᕕᐅᒧᒥ ᖃᐅᔨᓴᕐᓂᐅᔪᖅ ᖃᐅᔨᓴᖅᑐᑦ ᐊᕙᑎᖓᓂ ᐊᓯᔾᔨᖅᑐᓂᑦ ᐊᒻᒪ ᐱᖃᓯᐅᔾᔭᐅᓗᑎ 

ᖃᓄᐃᓐᓂᖏᓐᓄᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᑦᑐᓄᑦ. ᐱᓗᐊᖅᑐᒥᓪᓕ, ᑖᓐᓇ ᐱᖃᓯᐅᔾᔨᔪᖅ ᓇᒦᓐᓂᖓ 

ᓇᓗᓇᐃᖅᓯᒪᔪᒧᑦ, ᐊᑐᖅᑕᐅᕙᑦᑐᓂ ᑐᑭᓯᒋᐊᕈᑎᓂᑦ ᓄᐊᑦᑎᓂᕐᒧᑦ ᓄᓇᖓᓂ (ᐊᓇᐃᑦ ᓈᓴᖅᑕᐅᓂᖏᑦ, ᑎᒻᒥᐊᓂ 

ᖃᐅᔨᓴᕐᓂᐅᔪᑦ, ᒥᑭᔪᓂᑦ ᐆᒪᔪᓂᑦ ᖃᐅᔨᓴᕐᓂᐅᔪᑦ, ᓴᐅᓂᖃᖏᑦᑐᓂᑦ ᖃᐅᔨᓴᐃᓂᖅ, ᐊᒻᒪ ᐱᕈᖅᑐᓂᑦ ᖃᐅᔨᓴᕐᓂᐅᔪᑦ) ᐊᒻᒪ 

ᖃᓄᐃᓕᖓᓂᖓ (ᐆᓇᕐᓂᖓ, ᓯᓚᓗᖃᑦᑕᕐᓂᖓ ᖃᓐᓂᖃᑦᑕᕐᓂᖓ, ᓄᓇᖓ ᐱᖃᓯᐅᔾᔭᐅᔪᖅ) ᐊᕙᑎᖓᓄᑦ ᐃᓚᒍᑕᖏᑦ.  

ᓄᓇᕗᑦ ᒐᕙᒪᒃᑯᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᖃᐅᔨᓴᑦᑎᐊᖃᑦᑕᕐᓂᖅ ᓄᓇᖓᓂ ᖃᐅᔨᓴᕐᓂᖅ ᐱᓕᕆᐊᖑᓚᐅᖅᑐᖅ ᐊᐅᔭᖓᓂ ᖃᓂᒋᔭᖓᓂ ᓄᓇᓕᖓᑕ ᑲᖏᕐᖠᓂᖅ 

(ᐊᔾᔨᓐᖑᐊᖅ 1) 2019-ᒥᑦ. ᖃᐅᔨᓴᕐᕕᐅᔪᖅ ᑭᒡᒐᖅᑐᐃᔪᖅ ᖃᓂᒋᔭᐸᓗᐊᓂ 2500 km2 ᐃᒪᖅᐸᓯᒥ ᓄᓇ ᐊᒻᒪ ᐃᒪᕐᒥ 

ᓇᔪᖅᑕᐅᕙᑦᑐᑦ ᐱᑕᖃᒐᔪᑦᑐᑦ ᐊᑦᑎᓂᖓᓂ ᐅᑭᐅᑕᖅᑐᒥ, ᐃᓗᓕᖃᖅᑐᖅ ᐊᔾᔨᒌᖏᑦᑑᑎᓂᑦ ᒪᓴᕐᓂᑦ ᐃᕕᔅᓱᒐᐃᑦ, ᐸᓂᖅᑐᑦ 

ᑰᒐᓛᕝᕕᒥᓃᑦ, ᐅᔭᕋᓪᓛᔪᑦ ᑭᓪᓕᖏᑦ, ᐅᓕᓐᓂᖓ ᑎᓂᓐᓂᖓ ᐊᒻᒪ ᐃᒪᕐᒥ ᐃᓐᓈᕈᐃᑦ. ᓄᓇᒋᔭ ᐊᑦᑎᓪᓕᕙᓪᓕᐊᓯᒪᔪᑦ ᖃᖅᑲᖏ, ᐊᒻᒪ 

ᐱᑕᖃᐅᖅᑐᓂ ᑕᓯᕋᓛᕐᓂᑦ ᐊᒻᒪ ᑕᓯᕐᓂᑦ. ᐅᔭᖅᑲᐃᑦ ᑕᑯᔅᓴᐅᔪᑦ ᑕᑯᔅᓴᐅᒐᔪᑦᑐᑦ ᑕᒫᓂ, ᐊᒻᒪ ᐋᖅᑭᔅᓯᒪᑦᑎᐊᖅᑐᑦ ᐊᐳᕈᑎᐅᓪᓗᑎ 

ᕿᑭᖅᑕᓄᑦ. ᑭᓪᓕᖏᑕ ᖁᓕᖏᑦ, ᓄᓇᖅᐸᐃᑦ, ᐊᒻᒪ ᑰᕝᕕᐅᓯᒪᑦᑎᐊᖅᑐᑦ ᓯᕕᖓᔪᓂᑦ ᐃᑲᔪᖅᑐᖅ ᑎᖓᐅᔭᓂᑦ, ᐃᔾᔪᓂᑦ, ᐊᒻᒪ 

ᐃᕕᔅᓱᒐᕐᓂᑦ. ᐱᑕᖃᕐᓂᖅᐹᖑᔪᑦ ᐊᖏᔪᑦ ᐱᕈᖅᑐᐃᑦ ᓛᐸᑐᐊ ᑏᖏᑦ (ᓕᐊᑕᒻ ᐸᓗᔅᑐᖃᐃ), ᐊᖅᐲᑦ (ᕙᓯᓂᐊᒻ ᕕᑦᓯᑕᐃ), ᐊᒻᒪ 

ᐸᐅᕐᖓᐃᑦ (ᐃᐊᒻᑎᑐᕋᒻ ᓂᒍᕋᒻ). ᕿᔪᑦᑖᑦ (ᑳᓯᐅᑉ ᑎᐊᑐᕋᒍᓇ) ᓴᖅᑭᖃᑦᑕᖅᑐᑦ ᐊᑦᑎᓂᖏᓐᓂ ᐊᒻᒪ ᐅᔭᖅᑲᐃᑦ ᐊᑯᓐᓂᖏᓐᓂ. 

ᐱᕈᖅᑐᐃᑦ ᐊᒥᓲᓂᖅᓴᓂᑦ ᓯᕕᖓᔪᓂᑦ ᐊᒻᒪ ᖃᖅᑲᐃᑦ ᓴᓂᕋᖏᓐᓂ ᐱᕈᖅᑐᖃᐅᖏᓪᓛᔪᑦ ᐅᑯᐊᖑᓪᓗᑎ ᑐᕋᐃᔭᔅ ᐃᓐᑎᒍᐳᓕᐊ, 

ᑲᕆᐊᒃ ᓴᑉ., ᐅᖃᐅᔭᐃᑦ ᐊᒻᒪ ᑎᖓᐅᔭᐃᑦ. 

ᐋᖅᑭᓱᖅᓯᒪᔭᕗᑦ ᖃᐅᔨᓴᕐᓂᕆᔭᕗᑦᓴᓇᓯᒪᓂᖓ ᐱᖃᓯᐅᔾᔨᓗᓂ ᖃᐅᔨᓴᓂᕐᒥᑦ ᐊᒥᓱᒐᓚᓐᓂᑦ ᐊᕙᑎᖏᓐᓂᑦ ᐃᓚᒍᑕᖏᓐᓂ ᐱᖓᓱᓂᑦ 

ᖁᕝᕙᓯᓐᓂᓕᓐᓂᑦ (ᐆᒪᔪᓕᐅᖅᑎᓪᓗᐊᑕᐃᑦ ᑎᑭᑦᑐᒍ ᖁᓕᕇᓄᑦ ᓂᕆᖃᑦᑕᐅᑎᕙᑦᑐᓄᑦ). ᖃᐅᔨᓴᕐᓂᖅ ᐱᕈᖅᑐᓂᑦ, ᐱᖃᓯᐅᑎᓪᓗᑎ 

ᐅᖅᑰᓯᕙᓪᓕᐊᓂᖓᓄᑦ ᖃᐅᔨᓴᕐᓂᖅ (ᐱᐊᓛᖅᑐᖅ 2020), ᕿᑎᒋᔭᖓ ᐊᑕᖏᖅᑐᒍ ᖃᐅᔨᓴᓂᕐᒧᑦ ᓴᓇᓯᒪᓂᖓᓄᑦ. ᖃᐅᔨᓴᕐᓗᒋᑦ 

ᐱᕈᖅᑐᐃᑦ ᐆᒪᔪᑦ ᐃᓗᓕᖏᑦ, ᐊᒻᒪ ᐱᕈᖅᑐᖅ ᓴᓇᓯᒪᓂᖓ, ᑕᓪᓕᒪᑦ ᖃᐅᔨᓴᕐᕖᑦ ᐊᑐᓂ ᑎᓴᒪᐅᓪᓗᑎᑦ ᐊᔾᔨᖏᑦ (ᒪᕐᕉᒃ 

ᐊᐅᓚᑦᑎᓂᕐᒧᑦ ᐊᒻᒪ ᒪᕐᕉᒃ ᓴᓗᒻᒪᖅᓴᐃᓂᕐᒧᑦ) ᓂᕈᐊᖅᑕᐅᓚᐅᖅᑐᑦ ᑐᓐᖓᓂᖃᖅᑐᑎᑦ ᓇᒧᖓᖃᑦᑕᕐᓂᖏᓐᓄᑦ ᐊᒻᒪ 

ᖃᓂᒋᓂᖓᓄᑦ ᐱᖓᓱᑦ ᐱᕈᖅᑐᑦ ᖃᓄᐃᑦᑑᑕᐅᓂᖏᑦ, ᐃᕕᔅᓱᒐᐃᑦ, ᐱᕈᖅᑐᖃᐅᖏᑦᑐᖅ, ᐊᒻᒪ ᐅᔭᕋᓛᑦ ᑰᕝᕕᐅᓯᒪᔪᑦ. ᐊᑐᓂ 

ᐊᔾᔨᖏᓐᓄᑦ, ᐱᖓᓱᑦ 1 ᒦᑕ x 1 ᒦᑕ ᓄᕗᓕᒃ ᖃᐅᔨᓴᕐᕕᐅᔪᖅ ᐃᓂᖏᑦ (PFP) ᐋᖅᑭᑦᑕᐅᓯᒪᐃᓐᓇᓕᖅᑐᑦ ᐃᓗᐊᓂ ᐱᖓᓱᓂᑦ 

ᐱᕈᖅᑐᓂᑦ ᖃᓄᐃᑦᑑᑕᐅᓂᖏᑦ (ᐃᕕᔅᓱᒐᐃᑦ, ᐱᕈᖅᑐᖃᐅᖏᑦᑐᖅ, ᐊᒻᒪ ᐅᔭᕋᓛᑦ), ᓴᖅᑭᑎᑦᑎᔪᑦ ᑲᑎᑦᑐᒋᑦ 60 ᓄᕗᓕᒃ 

ᖃᐅᔨᓴᕐᕕᐅᔪᖅ ᐃᓂᖏᑦ (30 ᐊᐅᓚᑦᑎᓂᕐᒧᑦ ᐊᒻᒪ 30 ᓴᓗᒻᒪᖅᓴᐃᓂᕐᒧᑦ). ᖃᐅᔨᓴᕐᓗᒋᑦ ᐱᕈᖅᑐᑦ ᖃᐅᔨᓴᕐᓂᖅ ᐅᑎᖃᑕᖅᑐᓂᑦ, 

ᓴᖅᑭᑎᑦᑎᓯᒪᔪᒍᑦ 50-ᒦᑕᐃᑦ ᖃᐅᔨᓴᕐᕕᒃ ᖃᐅᔨᓴᕐᓗᒋᑦ ᐱᖓᓱᑦ ᐆᒪᔪᐃᑦ, ᑐᖃᐃᔭᔅ ᐃᓐᑎᐊᒡᐴᓕᐊ (ᖁᖑᓖᑦ), ᐃᐊᓄᐳᕋᒻ ᕙᔨᓇᑕᒻ 

(ᐳᔪᐃᑦ), ᐊᒻᒪ ᓵᓕᒃ ᐋᑦᑎᑲ ᐅᑭᐅᑕᖅᑐᒥ ᐳᔪᐃᑦ), ᑕᐃᒪ ᑐᖏᓕᕇᑦᑐᑎ. ᐊᓯᖏᑦ ᐊᕙᑎᖓᓄᑦ ᐃᓚᒍᑕᖏᑦ (ᒥᑭᔪᑦ ᐆᒪᔪᐃᑦ, 

ᖁᐱᕐᕈᐃᑦ, ᑎᒻᒥᐊᑦ, ᐊᒻᒪ ᓂᕿᑐᖅᑐᑦ ᑎᒻᒥᐊᑦ) ᖃᐅᔨᓴᖅᑕᐅᔪᑦ ᐊᑕᐅᑦᑎᒃᑯᑦ, ᐱᖃᓯᐅᑎᓪᓗᑎ ᖃᓄᐃᓕᖓᓂᖏᓐᓄᑦ 

ᐊᔾᔨᒌᖏᓐᓂᖏᑦ ᐊᑦᑐᐊᓂᓖᑦ ᓯᓚᖓᓄᑦ, ᐊᐱᓯᒪᓂᖓ, ᖁᐊᕐᓂᖓ ᐊᒻᒪ ᐊᐅᓐᓂᖓ. ᖁᐱᕐᕈᓄᑦ, ᐊᑕᐅᓯᖅ ᐅᓂᕝᕕᒃ 

ᐃᓕᔭᐅᓚᐅᖅᑐᖅ ᐊᑐᓂ ᐱᕈᖅᒻᑐᓂ ᖃᑐᐃᑦᑐᒡᒍᑕᐅᓂᖏᓐᓂ (ᐅᔭᕋᓛᑦ, ᐃᕕᔅᓱᒐᐃᑦ, ᐊᒻᒪ ᐱᕈᖅᑐᖃᐅᖏᑦᑐᑦ) ᐊᑐᓂ 

ᐊᐅᓚᑦᑎᕕᔭᐅᔪᓂᑦ ᐊᒻᒪ ᓴᓗᒻᒪᓴᓂᕐᒧᑦ ᐃᓂᖓ (4 ᐃᓂᐅᔪᑦ ᑲᑎᑦᑐᒋᑦ) ᐊᑐᓂ ᓄᕗᓕᒃ ᖃᐅᔨᓴᕐᕕᐅᔪᖅ ᐃᓂᖏᑦ ᓄᓇᖓᓂ (5 

ᓄᓇᐃᑦ ᑲᑎᑦᑐᒋᑦ), ᑲᑎᓕᒫᖅᑐᒋᑦ 60 ᐅᓂᕝᕖᑦ. ᐃᓚᒋᐊᕐᓗᒍ, ᑎᑎᕋᖅᓯᓚᐅᖅᑐᒍᑦ ᐱᕈᖅᑐᓂ ᐱᕈᖅᑐᓕᐅᕈᑎᖏᓐᓂ 

ᐊᔾᔨᒌᖏᑦᑐᓂᑦ ᐊᑐᖅᑐᑕ ᓴᕕᕋᔭᒃ ᐅᓂᕝᕖᑦ. ᒪᕐᕉᒃ ᒥᑭᔪᓄᑦ ᐆᒪᔪᓄᑦ ᐅᓂᕝᕖᑦ ᓴᖅᑭᖅᑎᑕᐅᓚᐅᖅᑐᑦ ᐊᑐᓂ 

ᖃᓄᐃᓕᓂᖃᖅᑎᑦᑎᔪᑦ ᐱᓇᓱᐊᖅᑕᐅᔪᓂᑦ ᑐᖔᓂᐅᖏᑦᑐᑦ 720 ᐅᓂᑦᑎᑦᑎᓂᕐᒧᑦ ᐅᓐᓄᐃᑦ ᐊᑐᓂ ᐅᓂᑦᑎᑦᑎᖃᑦᑕᓂᕐᒧᑦ. 

ᖃᐅᔨᓴᑦᑎᐊᖃᑦᑕᕐᓂᖅ, ᕿᓚᒥᐅᔪᒧᑦ ᖃᐅᔨᓴᕐᓂᖅ ᐱᓕᕆᐊᖑᓚᐅᕐᒥᔪᖅ ᐃᓗᐊᓂ ᓄᕐᕋᓕᐅᕐᕕᓂ ᓄᓇᖏᓐᓂ ᖃᒪᓂᕐᒧᐊᖅ 

ᑐᑦᑐᖏᓐᓄᑦ (ᐊᔾᔨᓐᖑᐊᖅ 2) ᐊᐅᔭᒃᑯᑦ 2019. ᖁᓕᑦ ᐱᖓᓲᔪᖅᑐᓪᓗ ᖃᐅᔨᓴᕐᕕᐅᖏᓐᓇᓂᐊᖅᑐᑦ ᓴᖅᑭᖅᑎᑕᐅᓯᒪᔪᑦ 

ᓇᓕᒧᓐᓂᖃᖅᑐᒥᑦ ᑐᑦᑐᓄᑦ ᐊᑐᖅᑕᐅᖃᑦᑕᖅᓯᒪᔪᑐᖃᕐᓂᑦ, ᓇᓗᓇᐃᖅᑕᐅᔪᑦ ᖁᖓᓯᕈᕐᓂᑦ ᑐᑭᓯᒋᐊᕈᑎᓂᑦ ᓄᐊᑕᐅᔪᑦ 

ᐊᑯᓐᓂᖏᓐᓂ 1993 ᐊᒻᒪ 2012. ᐊᑐᓂ 16 ᖃᐅᔨᓴᓂᕐᒧᑦ ᓇᒦᓐᓂᖏᑦ ᐃᓗᓕᖃᖅᑐᑦ ᐱᖓᓱᓂᑦ ᐱᖁᖅᑐᓂᑦ ᐃᓂᐅᔪᓂᑦ, 

ᐊᑕᐅᓯᖅ ᐊᑐᓂ ᐃᕕᔅᓱᒐᐃᑦ, ᐱᕈᖅᑐᑦ, ᐊᒻᒪ ᐱᕈᖅᑐᖃᓪᓛᔪᖅ ᐱᑕᖃᕐᓂᕆᔭᖏᑦ ᒥᑭᔪᒥᑦ ᐊᕙᑎᖓᓂ. ᐱᕈᖅᑐᓂᑦ 

ᖃᐅᔨᓴᖃᑦᑕᖅᑐᑦ ᐊᑕᖏᖅᑐᒋᑦ ᐃᓂᐅᔪᓂᑦ, ᐊᒻᒪ ᐊᒡᒍᖅᑕᐅᔪᓐᓇᖅᑐᑦ ᒪᕐᕈᓪᓗᐊᑕᕈᖅᑎᑕᐅᓗᑎ ᖃᓄᐃᑦᑑᓂᖏᓐᓄᑦ: (i) 

ᑕᑯᔅᓴᐅᓂᒃᑯᑦ ᒥᔅᓴᐅᓴᑦᑕᐅᔪᑦ ᐳᓴᓐᖓ ᐱᖃᓯᐅᑎᔪᖅ, ᐊᒻᒪ, (ii) ᐆᒪᔪᐃᑦ ᑕᑯᔅᓴᐅᓂᖏᑦ/ᐱᑕᖃᕐᓂᖏᑦ. ᐃᓚᒋᐊᕐᓗᒍ, ᑎᑎᕋᖅᓯᔪᒍᑦ 

ᐆᒪᒧᐃᑦ ᓇᓗᓇᐃᖅᓯᒪᔪᑦ ᐊᓴᖏᓐᓂ ᓈᓴᐃᓂᖅ ᐊᕐᕌᒍᑕᒫᑦ ᐃᓚᒋᓪᓗᓂᐅᒃ ᐆᒪᔪᓄᑦ ᐊᑐᖅᑕᐅᓂᖓ.  

ᑐᑭᓯᒋᐊᕈᑏᑦ ᓄᐊᑕᐅᓂᖏᑦ, ᐊᔾᔨᖏᑦ ᐱᓯᒪᔭᐅᔪᑦ ᐊᒻᒪ ᑐᖅᑯᖅᑕᐅᓂᖏᑦ, ᐊᒻᒪ ᑐᑭᓯᒋᐊᕈᑎᐅᒋᐊᓐᖓᖅᓯᒪᔪᑦ ᖃᐅᔨᓴᖅᑕᐅᓯᒪᔪᑦ 

ᐱᕈᖅᑐᓂᑦ ᖃᐅᔨᓴᐃᓂᕐᒥᑦ (n = 15 ᓇᒦᓐᓂᖏᑦ), ᖁᐱᕈ ᐊᒻᒪ ᐋᓯᕙᓐᓂ ᖃᐅᔨᓴᕐᓂᖅ (n = 15 ᓇᒦᓐᓂᖏᑦ), ᑎᒻᒥᐊᑰᖅᓯᒪᔪᓂᑦ 

ᖁᐸᓄᐊᓂᑦ ᖃᐅᔨᓴᕐᓂᖅ (n = 13 ᓇᒦᓐᓂᖏᑦ), ᖃᓄᐃᓘᕐᓂᖃᖅᑐᓂᑦ ᖁᐸᓄᐊᓂᑦ ᖃᐅᔨᓴᕐᓂᖅ (n = 60 

ᓇᒦᓐᓂᖏᑦ),ᐱᕈᕐᓂᑐᖃᒋᕙᑦᑕᖏᑦ ᐃᕕᔅᓱᒐᐃᑦ ᖃᐅᔨᓴᕐᓂᖅ (n = 7 ᓇᒦᓐᓂᖏᑦ), ᓯᓚᓗᖃᑦᑕᕐᓂᖓ ᖃᐅᔨᓴᖅᑕᐅᓂᖓ (n = 4 

ᓇᒦᓐᓂᖏᑦ), ᐊᒻᒪ ᑎᒻᒥᐊᓂᑦ ᓂᕿᑐᖃᑦᑕᖅᑐᓂᑦ ᖃᐅᔨᓴᕐᓂᖅ (ᖃᐅᔨᓴᕐᕕᓕᒫᒥᑦ) ᑲᖏᕐᖠᓂᕐᒧᑦ ᖃᐅᔨᓴᕐᕕᐅᔪᒥᑦ. 

ᑐᑭᓯᒋᐊᕈᑎᑐᖃᒥᓃᑦ ᓄᐊᑕᐅᔪᑦ (ᓲᕐᓗ, ᓯᕗᓂᐊᒍᑦ 2018) ᓄᕐᕋᓕᐅᕐᕕᖏᓐᓂ ᓄᓇᖏᓐᓂ ᐊᔾᔨᖏᑦ ᐱᔭᐅᕙᑦᑐᑦ ᐊᒻᒪ 



ᒪᒃᐱᒐᖅ 3 ᐅᑯᓇᓂ 4 

ᓄᓇᕗᑦ ᒐᕙᒪᒃᑯᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᑐᖅᑯᑕᐅᓪᓗᑎ, ᐊᒻᒪ ᖃᐅᔨᓴᐃᓂᖅ ᐊᓇᖏᓐᓂ ᓈᓴᐃᓂᕐᒥᑦ ᑐᑭᓯᒋᐊᕈᑎᓂᑦ (ᓲᕐᓗ, ᓇᓗᓇᐃᖅᓯᒪᔪᒧᑦ ᓇᒦᓐᓂᖓ ᓈᓴᖅᑕᐅᔪᑦ 

ᐊᑐᓂ ᐆᒪᔪᓂᑦ ᐊᑐᓂ ᓇᔪᖅᑕᐅᔪᓄᑦ ᖃᓄᐃᑦᑑᓂᖏᑦ) ᐱᔭᕇᖅᑕᐅᓯᒪᔪᑦ.  

  



ᒪᒃᐱᒐᖅ 4 ᐅᑯᓇᓂ 4 

ᓄᓇᕗᑦ ᒐᕙᒪᒃᑯᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᐊᔾᔨᓐᖑᐊᑦ 

 

ᐊᔾᔨᓐᖑᐊᖅ 1 ᖃᐅᔨᓴᕐᕕᐅᔪᑦ ᓇᒦᓐᓂᖏᑦ (2019 – ᑲᔪᓯᕙᓪᓕᐊᖏᓐᓇᖅᑐᖅ) ᓯᓚᓗᖃᑦᑕᕐᓂᖓᓄᑦ ᖃᐅᔨᓴᐅᑏᑦ, ᓄᕗᓕᒃ 

ᖃᐅᔨᓴᕐᕕᐅᔪᖅ ᐃᓂᖏᑦ (PFP), ᐱᕈᖅᑐᐃᑦ ᐊᕙᑎᖏᑦ, ᒥᑭᔪᑦ ᐆᒪᔪᐃᑦ, ᖁᐸᓄᐊᑦ (ᐃᓱᕋᓕᓄᑦ ᓂᑉᐱᓕᐅᕈᑦ ᑎᒻᒥᐊᑰᖅᓯᒪᔪᓂ 

ᖃᐅᔨᓴᕐᓂᖅ), ᖁᐱᕐᕈᐃᑦ (ᐅᓂᕝᕖᑦ), ᐊᒻᒪ ᓂᕿᑐᖅᑐᑦ ᑎᒻᒥᐊᑦ ᐱᑭᐅᖃᕐᕕᖏᑦ ᖃᐅᔨᓴᖅᑕᐅᔪᑦ ᖃᓂᒋᔭᖓᓂ ᑲᖏᕐᖠᓂᖅ. 

  



ᒪᒃᐱᒐᖅ 5 ᐅᑯᓇᓂ 4 

ᓄᓇᕗᑦ ᒐᕙᒪᒃᑯᑦ ᐊᑯᓂᐅᔪᒧᑦ ᐊᕙᑎᖓᓂ ᖃᐅᔨᓴᓂᕐᒧᑦ ᐱᓕᕆᐊᖅ 

ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

 

ᐊᔾᔨᓐᖑᐊᖅ 2 ᑎᓴᒪᑦ ᖃᐅᔨᓴᕐᕕᐅᖏᓐᓇᖅᑐᑦ ᓇᒦᓐᓂᖏᑦ ᓴᖅᑭᖅᑎᑕᐅᓚᐅᖅᑐᑦ ᕿᑎᓪᓗᐊᑕᖓᓂ, ᐊᒻᒪ 12 

ᖃᐅᔨᓴᕐᕕᐅᖏᓐᓇᓂᐊᖅᑐᑦ ᓴᖅᑭᖅᑎᑕᐅᓚᐅᖅᑐᑦ ᐅᖓᑖᓄ ᐅᐊᓐᓇᒋᐊᒧᑦ (N=6) ᐊᒻᒪ ᓂᒋᕐᒧᑦ (N=6) ᕿᑎᓪᓗᐊᑕᖓᓂ 

ᓄᕐᕋᓕᐅᕐᕕᖏᓐᓂ ᓄᓇᖏᓐᓂ ᓴᖅᑭᑎᑦᑎᔪᑦ ᑲᑎᑦᑐᒋᑦ 16 ᖃᐅᔨᓴᕐᕕᐅᖏᓐᓇᖅᑐᑦ ᓂᒋᖓᓂ ᐅᐊᓐᓇᖓᓄ ᐃᓗᐊᓂ ᖃᒪᓂᕐᔪᐊᖅ 

ᑐᑦᑐᖏᑦ ᓄᕐᕋᓕᐅᕐᕕᖏᑦ ᓄᓇᐃᑦ. ᓂᒋᖅᐸᓯᒋᓛᖓᓂ ᖃᓂᒋᔭᐸᓗᐊᓃᑦᑐᖅ 260 ᑭᓚᒦᑕᐃᑦ ᐅᐊᓐᓇᒋᓛᖓᓂ. 


